
Lus Nug thiab Lus Teb Hais Txog Kev Muab Tsab Cai Senate Bill 1479 Coj Los Siv 

Lub Xya Hli, Tim 27, 2023 
 
Cov Ntaub Ntawv Uas Muaj Kev Cuam Tshuam Rau Qhov No: 

• Cov Lus Nyob Hauv Tsab Cai - SB-1479 yog ib tsab cai hais txog kev kuaj saib 
puas muaj kab mob COVID-19 nyob hauv tsev kawm ntawv: Kev Kuaj Saib 
Puas Muaj Kab Mob COVID-19 

• Lus Qhia Rau Cov Tsev Kawm Ntawv Qib K-12 
• Tus Qauv Kuaj Rau Cov Tsev Kawm Ntawv Qib K-12 Nyob Hauv Xyoo Kawm 

Ntawv 2022–2023 
• Cov Lus Nug Uas Neeg Pheej Nquag Muaj Hais Txo Kuaj Kab Mob Hauv Cov 

Tsev Kawm Ntawv Qib K–12 
• Kev Ua Kom Cov Tsev Kawm Ntawv Muaj Kev Nyab Xeeb Nyob Rau Txhua 

Lub Chaw 
• Lus Qhia Rau Cov Tib Neeg Uas Lawv Kis Tau los sis Mus Nyob Tau Ze Cov 

Neeg Muaj Kab Mob COVID-19 
• Cov Lus Txhais Hais Txog Kev Muaj Neeg Coob Kis Tau Kab Mob COVID-19 

Nyob Rau Ntawm Ib Lub Chaw 
• Kev Kuaj Saib Puas Muaj Kab Mob COVID-19 Nyob Hauv Cov Tsev 

Kawm Ntawv 

Lus Kho Dua Tshiab Rau Thaum Lub Xya Hli, Tim 27, 2023 

• Lus kho dua tshiab hais txog CDPH Cov Kev Kuaj Kab Mob uas siv tam sim no 

Keeb Kwm 

Tsab cai Senate Bill (SB) 1479 (Pan, Chapter 850, Statutes of 2022), uas tau muab coj 
los siv rau thaum Lub Ib Hlis, Tim 1, 2023 thiab yuav muab siv mus txog thaum Lub Ib 
Hlis, Tim 1, 2026, yuav tsum kom California Lub Chaw Tuav Dej Num Saib Xyuas Pej 
Xeem Txoj Kev Noj Qab Nyob Zoo (California Department of Public Health (CDPH)) los 
mus saib xyuas cov kev npaj thiab kev pab rau kev kuaj saib puas muaj kab mob 
COVID-19 nyob hauv tsev kawm ntawv. Peb xav kom cov chaw tuav dej num saib 
xyuas kev qhia ntawv nyob hauv cov nroog (LEAs) mus nrog lawv tus kws lij choj thiab 
cov chaw tuav dej num saib xyuas pej xeem txoj kev noj qab nyob zoo nyob hauv nroog 
sib tham yog lawv xav paub ntxiv hais tias tsab cai yog txhais li cas. 

Cov lus qhia uas cuam tshuam rau SB 1479 

Thaum peb tseem tab tom nrhiav kev los maim kom dhau txoj kev muaj kab mob 
COVID-19 sib kis loj, txoj kev mus kawm ntawv tim ntsej tim muag yeej tseem yog ib 
qhov uas tseem ceeb coj los txhawb cov me nyuam kawm ntawv txoj kev noj qab haus 
huv thiab txoj kev loj hlob. Peb tseem muaj lus qhia ntxiv hais txog cov lus pom zoo uas 
CDPH muaj rau kev kuaj saib puas muaj kab mob COVID-19 nyob hauv tsev kawm  

ntawv nyob rau hauv Tus Qauv Kuaj Rau Cov Tsev Kawm Ntawv Qib K-12 Nyob Hauv 
Xyoo Kawm Ntawv 2022–2023 thiab nyob rau hauv Lub Chaw Tuav Dej Num Saib 
Xyuas Pej Xeem Txoj Kev Noj Qab Nyob Zoo Cov Lus Qhia Txog Kab Mob COVID-19 
Rau Cov Tsev Kawm Ntawv Qib K–12 Los Mus Txhawb Kom Txoj Kev Kawm Ntawv 
Tim Ntsej Tim Muag Muaj Kev Nyab Xeeb, Xyoo Kawm Ntawv 2022–2023. 

Mus kawm kom paub txog cov ntaub ntawv los sis kev pab uas CDPH muaj nyob 
ntawm CDPH Lub Vas Sab Rau Kev Kuaj Nyob Hauv Tsev Kawm Ntawv, Kev Ua Kom 
Xeev California Cov Tsev Kawm Ntawv Muaj Kev Nyab Xeeb Nyob Rau Txhua Lub 
Chaw: Testing Section (Tshooj Ntawv Qhia Txog Kev Kuaj) los sis mus tso npe  
txais CDPH cov email qhia txog Kev Kuaj Nyob Hauv Tsev Kawm Ntawv. 

CDPH yeej muaj cov kev pab nram qab no rau tag nrho California cov tsev kawm dawb 
thiab cov tsev kawm ntawv ntiav, suav nrog rau: 

• Cov khoom kuaj kab mob COVID-19 dawb uas neeg yeej mus nqa tau/yeej kuaj 
tau tom tsev 

• Kev pab rau kev kuaj kab mob COVID-19 dawb nyob rau ntawm lub tsev kawm 
ntawv uas yog siv txoj kev kuaj hu ua antigen testing rau California cov tsev 
kawm ntawv uas lawv yeej ib txwm siv qhov kev pab cuam ntawm no thaum  
Lub Caij Nplooj Ntoos Hlav hauv xyoo 2023. 

Lus Nug thiab Lus Teb 

SB 1479 yuav tsum kom, yog muaj txaus, txhua lub chaw LEA los mus tsim ib txoj 
kev npaj coj los kuaj kab mob COVID-19 Qhov kev npaj coj los kuaj yuav tsum tau 
muaj dab tsi nyob hauv? 

Tsab cai yeej hais tias txhua qhov kev npaj yuav tsum muaj raws nraim li CDPH cov lus 
qhia uas muaj nyob hauv Lub Chaw Tuav Dej Num Saib Xyuas Pej Xeem Txoj Kev Noj 
Qab Nyob Zoo Cov Lus Qhia Txog Kab Mob COVID-19 Rau Cov Tsev Kawm Ntawv 
Qib K–12 Los Mus Txhawb Kom Txoj Kev Kawm Ntawv Tim Ntsej Tim Muag Muaj Kev 
Nyab Xeeb, Xyoo Kawm Ntawv 2022–2023. Tsab cai los yeej pub cov tsev kawm ntawv 
los muab Tus Qauv Kuaj Rau Cov Tsev Kawm Ntawv Qib K-12 Nyob Hauv Xyoo Kawm 
Ntawv 2022–2023 (Tus Qauv) coj mus siv ua ib txoj kev npaj coj los kuaj kom thiaj li 
yuav muaj raws li qhov uas yuav tsum kom muaj ib txoj kev npaj coj los kuaj ntawm no. 

Ib lub chaw LEA puas muab tau CDPH cov lus qhia coj mus siv kom thiaj li yuav 
muaj txhua yam raws li qhov uas yuav tsum kom muaj ib txoj kev npaj coj los 
kuaj kab mob COVID-19? 

Yog, SB 1479 yeej pub cov chaw LEA los tsim ib qhov kev npaj coj los kuaj kab mob 
COVID-19 los sis los mus muab Tus Qauv (Framework) coj mus siv. 

Cov chaw LEA yuav tsum tau muab qhov kev npaj coj los kuaj kab mob COVID-19 
coj mus tso rau qhov twg kom neeg paub thiab pom? 

Tsab cai yeej hais tias cov chaw LEA yuav tsum tau muab qhov kev npaj coj los  
kuaj kab mob COVID-19 coj mus tso rau hauv txhua lub chaw LEA lub vas sab nyob 
hauv internet. 

Cov chaw LEA hom twg thiaj li yog cov muaj nyob hauv tsab cai SB 1479? 

Tsab cai yeej muab cov chaw LEA txhais hais tias yog ib koog tsev kawm ntawv 
(district), ib lub nroog lub chaw khiav hauj lwm rau kev qhia ntawv, los sis cov tsev 
kawm ntawv uas tsis qhia ntawv muaj ib koog tsev kawm ntawv (charter school) uas 
qhia cov me nyuam kawm qib kindergarten los sis ib qib ntawv ntawm qib 1 mus txog 
12, tib si. 

Ib lub chaw LEA qhov kev npaj coj los kuaj kab mob COVID-19 puas yog ib qhov 
uas yuav muab siv tau rau tag nrho cov tsev kawm ntawv nyob hauv lub chaw 
LEA ntawd? 

Yog, yeej yog ib qhov uas muab siv tau. 

Cov chaw LEA puas yuav tsum tau saib xyuas kom muaj kev kuaj nyob rau hauv 
cov tsev kawm ntawv? 

Yeej tsis tag muaj, tsab cai yeej hais tias cov kev npaj coj los kuaj yeej tsis tag yuav 
tsum muaj kev kuaj nyob rau hauv cov tsev kawm ntawv. 

Cov chaw LEA puas yuav tsum muab qhov kev npaj coj los kuaj kab mob  
COVID-19 xa mus rau CDPH kom lawv muab lus pom zoo ua ntej yuav siv tau? 

Yeej tsis tag xa, tiam sis, CDPH yeej muaj kev pab rau kev siv khoom, lus qhia, kev soj 
ntsuam, thiab kev qhia txog kev kuaj coj los pab cov chaw LEA. 

Kuv puas yuav tsum tau ntiav ib tus neeg los taug qab cov kev kuaj uas cuam 
tshuam rau tsev kawm ntawv? 

Koj yeej tsis tag ntiav, tiam sis, SB 1479 yeej hais tias ib lub chaw LEA "yeej" xaiv tau ib 
tus neeg ua hauj lwm los mus muab cov ntaub ntawv hais txog nws qhov kev kuaj kab 
mob COVID-19 hais mus rau CDPH paub. 

Yog muaj lus nug, lus hnyav siab, los sis xav tau kev rau kev kuaj, thov nug mus rau 
CDPH ntawm SafeSchoolsTeam@cdph.ca.gov 

 

Yog muaj lus nug, lus hnyav siab, thov nug mus rau CDPH ntawm 
SafeSchoolsTeam@cdph.ca.gov 
 

Muab luam tawm thawj zaug rau thaum Lub Kaum Ib Hlis, Tim 15, 2022 

